
   Gipuzkoako Aldundiaren esku dagoen Fraisoroko LaborategikoFraisoroko LaborategikoFraisoroko LaborategikoFraisoroko Laborategiko

Sagardoaren DastaguneakSagardoaren DastaguneakSagardoaren DastaguneakSagardoaren Dastaguneak ENAC erakundeak ematen duen ziurtagiria

jaso du, eta horrek esan nahi du UNE-EN ISO 17025 arauaUNE-EN ISO 17025 arauaUNE-EN ISO 17025 arauaUNE-EN ISO 17025 araua betetzen

duela eta ENAC Estatuko Agiri Entitateak homologatu duela, foru

erakundeko eta laborategiko arduradunek azaldu dutenez.

   Sagardoaren dastaketa sentsoriala egiteko zentro homologatu lehenengoa eta bakarra

da Fraisoroko Laborategikoa, eta sagardo guztiena, ez bakarrik Euskal Herrikoa. ENAC

erakundeak ematen duen egiaztapen honek, gainera, nazioartean exijitzen diren

parametro guztiak biltzen direla egiaztatzen du eta ofizialtasuna ematen dio Fraisoroko

Laborategian egiten den dastatze lanari.

   2012ko martxoan hasi zen Aldundia bilerak egiten sektorearekin proiektu guztia

martxan jartzeko. Batzorde bat sortu zen sagardozale eta teknikariek osatuta,

metodologia finkatzen hasi zen eta, bitartean, dastagunea prestatu zen. 2012ko uztailan

Fraisoro laborategian martxan jarri zen, baldintza egokietan sagardoaren dastaketak

egiteko aretoa, alegia. Horrekin batera, dastatzaileak prestatzen hasteko pausoak eman

ziren, hainbat ikastaro eman ziren bertan.

   Aretoa eta dastatzaileak prest izan ondoren, 2013ko urtarrilaren 28an hasi ziren lehen

dastaketa programatuak eta gaur arte 101 dastaketa edo kata egin dira Fraisoroko

laborategian eta 800 sagardo baino gehiago dastatu dira.

   Horren guztiaren helburua da Gipuzkoan egiten den sagardoaren diagnosia izatea eta,

hortik abiatuz, gero eta sagardo hobea egitea. "Eta hobea bere bizitza osoan, ez bakarrik

txotx garaian, baizik eta urte osoko produktu iraunkor eta kalitatezkoak lortzea",

gaineratu dute.

   Azterketak sakontzeko eta sagardoaren prozesu osoa hobeto ikertu eta ezagutzeko

Fraisoroko laborategiaren aldamenean dagoen eraikuntzan, Gipuzkoako Aldundiko

teknikariek sagardoa egiten hasiko dira, "argi dagoelako sagardoaren garapena

sagarraren jasotze garai, heldutasun, barietate, garbiketa, eta beste hainbat baldintzen

araberakoa dela".

   Plangintza zabal bat egin da sektoreko ordezkariekin eta hiru lan lerro zehaztu dira.

Lehen lan lerroak sagarrarekin du zerikusia, sagarraren heldutasun mailak zer nolako

eragina duen sagardoaren bilakaeran, alegia. Bigarren lan lerroak legamiekin du

zerikusia, eta Gipuzkoako sagastietan lortutako bertako legamiak bildu eta sagardozaleei

eskainiko zaizkie. Hirugarrenik, sagardoaren ekoizpenaren dinamika mikrobiologikoa

ikertuko da, hau da, sagardoaren "bizitza osoan zehar" aztertuko da mikroorganismoen

bilakaera.

